
ধনীৰামৰ ধন।





 ঘৈণীৰ মাথোন এখনি বস্ত্ৰ

 বেছি কৰিলেই হব নষ্ট,

কিয়নো এখন বস্তুহে হেনো সতীয়ে পিন্ধিব পায়;

অলঙ্কাৰ-পাতি পিন্ধা তিৰুতাত সমূলি সঁজাত নাই।

 এনেকৈ গ’লত এটা বছৰ,

 ধনীৰ চিন্তনি বাঢ়িল বৰ,

কিয়নো পুত্ৰ নামেৰে এটি আকৌ বাঢ়িল লগ;

বিয়া কৰায়েই ডেকা ধনীয়ে খালে বিষম ঠগ।

 ভাবোঁতে ভাবোঁতে ৰাতিটো গ’ল,

 পেটৰ ভোকো নোহোৱা হ’ল,

দিনত খালে গধূলিলৈ একোকে নোৱাৰে খাব;

ভাবিলে ধনীয়ে :—আজিপৰা এসাজেই এদিন যাব।”

 গলত এনেকৈ কিছুমান দিন,

 ধনীৰ ভোকো হলহি ক্ষীণ,

সাদিনৰ মূৰত শুদা ভাতৰ এসাজ খোৱা হ’ল;

ছদিনৰ খৰচ চাৰি অনা জমাৰ ঘৰত ৰ’ল।

 এদিন ধনীয়ে পাটীত পৰি,

 ভাবিলে বহুত সময় ধৰি,—

“ইমান খৰচ কৰিব লাগিলে তেনেই উদং হ’ব;

তাতে ইমান অধিক ভোজন পেটে কেনেকৈ সব।”

 পাগুলি পাগুলি অৰ্থনীতি,

 কৰিলে ঠিক সোণালী ৰীতি,—

সাদিন গুচাই পষৰ মূৰত কৰিব খোৱাৰ কাল;

তাৰ পিচত একবেলিয়েই উপবাসেই ভাল।

		 এই পৃষ্ঠাটো শেষবাৰৰ কাৰণে ২১ আগষ্ট ২০২১ তাৰিখে ২০:১৪ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

